
XX.





KOEI-TJOAN DAN BOK-HIANG






Berselang kira-kira satoe boelan dari apa jang ditjeritaken dalem fatsal sabelah atas ini, di Kampoeng Opak soeda terdjadi satoe perobahan jang boleh dibilang ada sanget pesat.

Baleh bamboe di dapan roemahnja Boen-san telah terganti dengen papan dari kajoe djadi, begitoe poen lampoe kelak-kelik jang biasa ditempatken di atas medja dari ia poenja aboe leloehoer, soeda tertoekar dengen laen matjem api penerangan jang ada banjak lebi indah. Laen dari itoe, kaloe orang masoek dalem kamar tidoernja, nis-tjaja orang nanti djadi melengak, apabila orang soeda taoe lebi doeloe bagimana matjemnja itoe tempat di harian Tjhiagwe tjee-it.

Dalem roemahnja njonja Boen-hoei, jang pernahnja sebrang-menjebrang dengen tempat tinggalnja Boen-san, djoega soeda djadi berobah. Tjoema perobahan disitoe boekan bisa dinjataken dari barang-barang perabotannja, hanja orang misti menilitikin dari kabiasahannja itoe njonja djanda dan anaknja.

Dalem tempo jang telah laloe, kaloe sadja lontjeng soeda mengoetaraken poekoel sembilan, lantas djoega semaoe pintoe dan djendelah dari itoe roemah terkoentji rapet-rapet, dan teroes tinggal

